
〈路轉運副使公事范純粹言。見修治延州城。許今用軍須金帛錢糧。如不足。以朝廷所賜入便錢支用。其他城若雖被㫖修治若不依延州已得指〉

〈揮。即無由辦集。欲望朝廷詳酌。從之。七年正月二十六日。賜陝西轉運司度僧牒二百修延州城。〉延水故城〈元一〉

〈統志延水故城在延安路東北一百一十里元七鄉本秦臨河縣地。秦滅六國使蒙恬將兵十萬北撃匈奴。悉取河南地。因河爲塞。築四十四縣。城〉

〈臨河。徙謫戍以充之。漢因之。在今廢縣理北十五里臨河故城是也。後魏於其中置安民縣。并安民鎮。屬東夏州。隋文帝廢鎮置安民戍。唐武德二〉

〈年。重置安民縣屬延州。貞觀二十三年。改爲弘風。神龍元年。更爲延水縣取吐延水爲名。後遷在縣西骨胡川。宋熈寧八年省爲鎮。入延川。舊圖經〉

〈云。延水豐林門山産麝香。〉西和州故城〈元一統志西和州故城在延水縣本曰安民。唐武德二年。折延川置縣。〉

〈即縣置西和州。并置修文桑原二縣。貞觀二年州廢。省二縣入安民。隷北基州。州廢。來屬延州。〉廢永州城〈元一統志〉

〈武德二年。於金明縣東境置永州。并置洛盤。新昌。三塠。三縣。貞觀四年。徙州治洛原。逮州廢。者洛盤新昌三塠三縣入金明。〉龍安

古城〈陝西志龍安古城在膚施縣西北五十里。〉招安古城〈陝西志招安古城在膚施縣西南四十五里。〉

塞城古城〈陝西志塞城古城在膚施縣北一百五十里。〉萬安古城〈陝西志萬安古〉

〈城在膚施縣西四十五里。〉金城〈陝西志金城在膚施縣西南五十里已上龍安。招安。塞城。金城。五城俱係前代守邉處。江少虞類苑〉

〈延州今有五城。說者以爲舊有東西二城。夾河對立。髙萬典郡。始展南北東三闕城。予因讀杜甫詩云。五城何迢迢迢迢隔河水。延州秦北户。關防〉

〈猶可𠋣。乃知天寳中已有五城矣。〉赫連城〈宋類苑延州故豐林縣城赫連勃勃所築。至今謂之赫連城。堅宻如石。斸之皆〉

〈火出。其城不甚厚。但馬面極長且宻予親使人步之。馬面皆長四丈。相去六七丈。以其馬面宻則城不須太厚人力亦難兼也。予曾親攻城。若馬面〉

〈長。則可反射城下攻者兼宻則矢石相及。敵人至城下。則四面矢石臨之。須使敵人不能到城乃爲良法。今邉城雖厚。而馬面極短且踈。若敵人可〉


〈到城下。城雖厚終爲危道。其間更多到其角。謂之團敵。此尤無益。全藉𠋣樓角以發矢石。以覆護城脚。但使敵人避處多。則自不可存立。赫連之城。〉

